
প্রাতঃ  স্মরামি  ললিতাবদনারবিংদং
বিংবাধরং  পৃথুলমৌক্তিকশোভিনাসম্  ।
আকর্ণদীর্ঘনযনং  মণিকুংডলাঢ্যং
মংদস্মিতং  মৃগমদোজ্জ্বলফালদেশম্  ॥  1 ॥

প্রাতর্ভজামি  ললিতাভুজকল্পবল্লীং
রক্তাংগুলীযলসদংগুলিপল্লবাঢ্যাম্  ।
মাণিক্যহেমবলযাংগদশোভমানাং
পুংড্রেক্ষুচাপকুসুমেষুসৃণীর্দধানাম্  ॥  2 ॥

প্রাতর্নমামি  ললিতাচরণারবিংদং
ভক্তেষ্টদাননিরতং  ভবসিংধুপোতম্  ।
পদ্মাসনাদিসুরনাযকপূজনীযং
পদ্মাংকুশধ্বজসুদর্শনলাংছনাঢ্যম্  ॥  3 ॥

প্রাতঃ  স্তুবে  পরশিবাং  ললিতাং  ভবানীং
ত্রয্যংতবেদ্যবিভবাং  করুণানবদ্যাম্  ।
বিশ্বস্য  সৃষ্টবিলযস্থিতিহেতুভূতাং
বিদ্যেশ্বরীং  নিগমবাঙ্মমনসাতিদূরাম্  ॥  4 ॥

প্রাতর্বদামি  ললিতে  তব  পুণ্যনাম
কামেশ্বরীতি  কমলেতি  মহেশ্বরীতি  ।
শ্রীশাংভবীতি  জগতাং  জননী  পরেতি
বাগ্দেবতেতি  বচসা  ত্রিপুরেশ্বরীতি  ॥  5 ॥

যঃ  শ্লোকপংচকমিদং  ললিতাংবিকাযাঃ
সৌভাগ্যদং  সুললিতং  পঠতি  প্রভাতে  ।
তস্মৈ  দদাতি  ললিতা  ঝটিতি  প্রসন্না
বিদ্যাং  শ্রিযং  বিমলসৌখ্যমনংতকীর্তিম্  ॥

